
EFEMER VA EFEMEROID O’SIMLIKLARINING OZUQABOPLIGI

L.S. Ortiqova, E.A. Aberqulov, K.Abroroba 
Jizzax davlat pedagogika instituti

Efemer va efemeroid o’simliklar o’sish va rivojlanish davri Qizilqum cho’llarida 
alohida mavsumni tashkilqilmaydi.Bu yaylovlar Nurota tumani yon bag’irlarida, aholi 
yashaydigan maskanlar atrofidagi butalar va yarim butalar chopib olingan yerlarda kichik- 
kichik maydonlar ko’rinishida uchraydi.

Shuningdek, tekislangan qumli yaylovlardagi butalar va yarim butalar chopib 
olingandan keyin o’simlik qoplamida ustivor bo’lib, qorabosh, iloq, qo’ng’irbosh va bir yillik 
barra o’tlar yaxshi rivojlanib barra o’tli yaylovlar ko’rinishini hosil qiladi.

O’zbekistonda eng ko’p tarqalgan yaylovlarda shuvoq-efemer o’simliklari ko’p 
uchraydi. Shuvoq -efemerli yaylovlardan samarali foydalanishning muhim omili- ikki dalali 
yaylov almashinuvi sxemasini joriy etish ekanligi ko’p yillik amaliyotda tasdiqlangan.

Qumli sharoitda buta- efemerli yayloblar botaniktarkibining boyligi, ozuqa 
zahiralarining nisbatan yuqoriligi, xilma-xilligi, butun yil davomida mol boqish uchun 
yaroqliligi bilan farqlanib tursada, ulardan davomli foydalanishning o’ziga xos xususiyatlari 
mavjudki, ulaming ayrimlarini eslatib o’tmoqchimiz.

Ulkan Qizilqumning buta efemerli yaylovlaridan oqilona foydalanishning muhim 
shartlaridan biri bahor-yozda quduqdan 1,5-2 km, boshqa mavsumlarda 3,0-6,0 km dan 
oshirmasdan boqilsa o’simlik qoplamidanunumli foydalanishdan tashqari inqirozning oldini 
olishga ham erishiladi.

Bunday usulning to’liq shakli 8-10 yildan iborat bo’lib, har 4-5 yilda faqat bahor va yoz 
mavsumida mol boqiladigan yaylov maydonlari almashtirib turiladi.

Mazkur yaylovlarda bir yil davomida ikki marta ishlatilishi maqsadga muvofiq; dastlab 
efemer va efemeroidlar, ikkinchi marta- shuvoq va yarim butalar hisoblanadi.

Kuz qish mavsumlarida yaylov maydonlarini almashtirishga zaruriyat bo’lmagani 
sababli xo’jalik binolarini ham ko’chirishga zaruriyat qolmaydi,albatta.

Olib borilgan ko’p yillik kuzatishlar shuvoq-efemerli yaylovlarning quduqlarga yaqin 
maydonlami me’yoridan oshirib foydalanganlik oqibatida kuchliroq inqirozga 
uchrayotganligidan, o’simliklar qoplamida jadal o’zgarishlar bo’layotganligidan, ozuqa 
zahiralarining keskin pasayishidan dalolat bermoqda [1,2].

Efemer va efemeroidli o’simliklar yaylovlarining yalpi maydoni respublikamizda 20- 
25mln. dan ortiq maydonni tashkil qiladi. Asosan cho’l mintaqasida ko’p tarqalgan.Ular 
Buxoro, Navoiy, Xorazmviloyatlari, Qoraqolpog’iston Respublikasi yaylovlarining asosiy 
ulushini tashkil qiladi.

O’zbekistonning tabiy o’tloqlar maydoni 23,5 mln. ga teng bo’lib ularning 17,5 mln. 
gektaridan ortiqrog’i qorako’lchilik yaylovlari hisoblanadi.

Respublikamizning cho’l adir maydonlari tabiy o’simlik qoplami chorvachilikning 
muhim sohasi hisoblangan qorako’lchilikning asosiy ozuqa bazasi hisoblanadi.

Qorako’lchilik yaylovlarining o’ziga xosligi shundaki, qo’y-qo’zilar yillik ozuqaga 
bo’lgan ehtiyojining 95% ini tabiy o’t-o ’lanlar qoplaydi.

Bugungi kunda yaylov xo’jaligining muhim dolzarb muammolaridan biri inson faoliyati 
ta’sirda tabiy o’simlklar qoplamining keskin o’zgarishi oqibatida zilib hosildorligi keskin 
pasaygan yaylovlar hosildorligini oshirish hisoblanadi.Jumladan, yaylovlardan samarasiz 
foydalanganlik,buta va yarim butalarni ayovsiz chopib olish, geologic qidiruv ishlari, yer osti 
qazilma boyliklaridan ho’jasizlarcha foydalanish oqibatida bir talay maydonlarning yuqori 
to’yimli ozuqa turlari siyraklashib yoki butunlay yo’qolib ulaming o’mini ozuqa qiymati 
pastroq turlar va yaylov begona o’tlari egallamoqda[2,4],

Ozuqabop o’simliklarning to’yimliligi deganda ulaming tarkibidagi ozuqabop moddalar 
miqdori, tarkibi va ulushi nazarda tutiladi,o’simliklaming ozuqabopligini aniqlash uchun 
ulaming namunalaridan kimyoviy thlil amalga oshirilib, ozuqa tarkibidagi quruq modda va 
suv miqdori aniqlanadi,shuningdek, makro va mikroelementlar, proteinlar miqdori aniqlanadi.

Shu bois yaylovlarda efemer va efemeroid o’simliklar qoplami ozuqabopligi bo’yicha 
alohida o’rin tutadi.Efemer va efemeroid o’simliklarining to’yimliligi uning tarkibidagi 
protein miqdori bilan belgilanadi. Protein va boshqa moddalar miqdori esa o’simliklarning 
o’sish fazalariga qarab o’zgaruvchan hisoblanadi.O’simliklar endigina rivojlana boshlaganda 
ulaming tarkibida protein va boshqa ozuqa moddalar miqdori eng yuqori darajada bo’lsa poya 
yoki tanasi dag’allashgan sari protein miqdori kamayib , klechatka ko’payib ketadi. Efemer va

efemeroidlarda ko’katlik davrida, boshoq chiqarganda ozuqasi tarkibida 25-30%gach protein 
mavjud bo’lsa, quruq holda uning miqdori 5-6%gacha tushib ketadi.

Efemer va efemeroid ozuqabop tur o’simliklarini ozuqaboplik va to’yimlilik 
ko’rsatkichlari vitaminla, proteinlar, toyimli moddalarga boy davri qisqa bo’lib erta bahor va 
yoz oyining o’rtalariga to’g’ri keladi.

N.L. Morozovning (1970) ma’lumotlariga ko’ra 100kg ozuqasining bahor mavsumidagi 
to’yimliligi o’rtacha 81 ozuqa birligiga teng bo’lsa, yozda uning toyimliligi 49,5ozuqa 
birligiga tushadi.

Cho’l hududlari yaylovlarining eng muhim ozuqabop turi sirasiga kiruvchi chuvoq 
misolida yaylov osimliklarining yil mavsumi bo’ylab to’yimlilik ko’rsatkichini ko’rish 
mumkin [2, 4, 5].

Adir mintaqasi yaylovlari amaliyotda -efemer va efemeroidli yaylovlar nomi bilan 
mashhut bo’lib, O’zbekistonda bu tupdagi yaylovlar Surxondaryo, Qashqadaryo, 
Samarqand,Jizzax viloyatlarida ko’proq tarqalgan. O’simliklar qoplamining asosini efemer va 
efemeroid o’simliklar tashkil qilib, to’yimli ozuqa hisoblanadi. Bu yaylovlarning hosildorligi 
4-7s /ga yetadi. Ayrim qulay yillarda 2-2,5barobarga ortishi ham mumkin.Cho’l va adir 
ozuqabop o’simliklarini doimiy saqlash, hosildorligini oshirish, o’simliklar qoplamini asrash 
yil mavsumiga yog’ingarchilik miqdoriga va yaylovlarning qarovsiz qolishiga bog’liq. 
Shuning uchun qorako’lchilik yaylovlari ozuqabopligini oshirish maqsadida ulardan samarali 
va oqilona foydalanishimiz zarur.

Efemer va efemeroid o’simliklarining ozuqabopligi ko’pchiligi fevralning oxiri- 
martning boshlanishida maysalaydi, martda jadal o’sadi, mart aprelda gullaydi, may-iyn 
oyidaurug’lari pishib etiladi.Eng yuqori ozuqa zahiralari ham aynan ko’klam fasliga to’g’ri 
keladi, yozning boshlaridayoq yalpi hosilning uchdan bir qismiginasaqlanib qoladi.Efemer 
veefemeroid o’simliklar ko’kat holatida, quriganidan keyin ham ozuqabop turlar hisoblanadi.

Xulosa qilib aytganda, tabiatda uchraydigan efemer va efemeroid osimliklarining 
vakillarining tarqalishi, turkumlar, izohli ma’nosi, gullash biologiyasini o’rganish va kamyob 
turlarini muhofaza qilish tadbirlarini ishlab chiqish usullari bo’yicha ma’lumot to’plash.

Mana shu maqsadlar aniqlanib, amalga oshirish uchun quyidagi vazifalar muhim 
hisoblanadi:

Tabiatda uchraydigan efemer va efemeroid o’simliklarining vakillari haqida 
adabiyot ma’lumotlarini to’plash, tahlil qilish;

- Efemer va efemeroid o’simliklari turlarini bilish;
- Efemer va efemeroid o’simliklarini vakillarining gullash biologiyasi kuzatish;
- Efemer va efemeroid o’simliklarini vakillarining tabiatdagi ahamiyatini aniqlash;
- Efemer va efemeroid o’simliklarini muhofaza qilish chora-tadbirlarini ishlab chiqish.

RAYHONNING DORIVORLIK XUSUSIYATLARI

D.A. Agzamova, O.N. Avalboyev, M.A. Raximova 
Jizzax davlat pedagogika instituti

Rayhon -  labguldoshlar oilasiga mansub bir yillik, manzarali, dorivor va ziravor 
o’simlik. Issiqsevar, namsevar, yorug’sevar, qurg’oqchillikka chidamli o’simlik. Bu 
o’simlikning lotincha nomi - Ocimum.

Evgenol rayhon turi Janubiy Afrika, Hindiston, Shri-Lanka, Gruziya, Rossiyaning 
Krasnodar o’lkasi janubida bir yillik ekin sifatida ekiladi. O’rta Osiyoda rayhonning 
oshrayhon, hojirayhon, sadarayhon, limon hidli rayhon kabi efir moyiga boy bir qancha turlari 
bo’lib, ulardan efir moylari olish, oziq-ovqatga xushbo’y hid berish, konserva va boshqa 
mahsulotlarni tayyorlashda foydalaniladi.

Bargi yirik, tuxumsimon. Gullari oq yoki pushti, poya va novdalarida boshoqsimon 
to’pgulga yig’ilgan. O’simlikning yashil qismi tarkibida 0.3 % efir moyi bor (efir moyining 
70 % ini atir-upa, oziq-ovqat sanoati va tibbiyotda). O’zbekistonda Ocimumbasilicum (oddiy 
rayhon) turi manzarali, oshko’k va ziravor ekin sifatida o’stiriladi. Bo’yi 25-40 sm, gultojisi 
ikkilabli, may-oktyabr oylarida gullab urug’laydi. Bargining rangi va o’simlik shakliga qarab 
oqrayhon, oshrayhon, sadarayhon, qorarayhon, hojirayhon kabi xillarga bo’linadi. 
Rayhonlarning 300 dan ortiq navi bor. O’simlikning yerusti ko’kat qismida 1,0-1,5 % 
efirmoyi, 6 % gacha xushbo’y moddalar, glikozidlar, saponinlar, mineral moddalar, 
askorbinkislotasi, qand, biriktiruvchi modda, oqsil, R vitamin, A provitamini va kamfora 
mavjud.

Abu Ali Ibn Sino rayhon haqida “Uni yanchib yoki yog’ini olib, malham qilib bavosilga 
surtilsa foyda qiladi” - deb aytib o’tgan. Ibn Sino qora rayhondan o’rinli foydalanilsa, uning 
surtmasi ko’z og’rig’ida foyda qilishi, yurakning kuchli qisilishida samarali vosita 
hisoblanadi. Bolgariya xalq tibbiyotida rayhon asosida tayyorlangan qaynoq damlama bilan 
buyrak, qovuq, siydik yo’llari shamollashida, tumov, angina, bezgak hurujidan holi etuvchi va 
davolovchi omil sifatida foydalaniladi.

Rayhonning barcha turlari turli taomlarga, salatlarga qo’shib iste’mol qilinadi. Davolash 
maqsadida uning hamma qismlari - ildizi, tanasi, shoxchalari va barglari ishlatiladi. Uning

